R E L A C I O N

PËR PROJEKTLIGJIN 

“PËR SIGURIMIN E DETYRUESHËM TË BANESAVE NGA TËRMETET”
I.QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i këtij ligji është mbulimi humbjeve financiare të pësuara nga i siguruari për shkak të dëmeve të drejtëpërdrejta të ndodhura në pasurinë e siguruar, të shkaktuara nga ngjarjet e tërmetit sipas kritereve të përcaktuara me këtë ligj. Ky ligj përcakton rregulla dhe norma për sigurimin e detyrueshëm të banesave nga tërmetet në Republikën e Shqipërisë.
II.  VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektligji i propozuar është parashikuar në programin analitik të projektakteve të miratuar për Ministrinë e Financave dhe Ekonomisë për vitin 2023, katërmujori i tretë.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Shqipëria është një vend i prirur dhe ekspozuar  ndaj fatkeqësive natyrore. Katër rreziqet kryesore që prekin vendin janë tërmetet, përmbytjet, zjarret në pyje dhe rrëshqitjet e dheut. Raporti i Rrezikut Botëror 2021, i cili llogarit Indeksin e Rrezikut të Fatkeqësive për 181 vende, bazuar në  kapacitetet përballuese,  e rendit Shqipërinë të parën në Evropë dhe  në vend të 61,  në rang botëror. 

Rreth 17.6 miliardë dollarë të aseteve tregtare, industriale dhe bujqësore të vendit janë në rrezik nga përmbytjet dhe tërmetet. Humbjet e mundshme në Shqipëri nga një fatkeqësi natyrore me një periudhë kthimi 250-vjeçare vlerësohen në 2.08 miliardë euro për tërmetet dhe 1.18 miliardë euro për përmbytjet (Banka Botërore, 2014).
Që nga viti 1900, Shqipëria është goditur nga dymbëdhjetë tërmete me magnitudë mbi 6 ballë. Në nëntor 2019, një tërmet shkatërrues me magnitudë 6.4 ballë, goditi Shqipërinë, duke prekur mbi 200,000 njerëz në 11 bashki, përfshirë Tiranën dhe Durrësin, dhe duke shkaktuar një ndikim të konsiderueshëm ekonomik të vlerësuar në 7.5 për qind të produktit të brendshëm bruto. Pjesa më e madhe e dëmit u përqendrua në banesat rezidenciale me 18% të totalit të njësive të banimit të prekura. Pas tërmetit të vitit 2019, qeveria duhej të ndërhynte dhe të siguronte fonde për rindërtimin e pronave të shkatërruara të banimit.
Për të adresuar ndikimin social dhe fiskal të tërmeteve, me mbështetjen e Bankës Botërore, Minsitria e Financës dhe Ekonomisë dhe Autoriteti i Mbikqyrjes Financiare kanë hartuar projektligjin “Për sigurimin e detyryeshëm të banesave nga tërmetet”, duke u mbështetur në  përvojat e suksesshme të vendeve të tjera (p.sh., Turqia, Rumania, Filipinet) ku programe të ngjashme të sigurimit të rrezikut nga fatkeqësitë , mund t'i lejojë një vendi të zvogëlojë ndikimin financiar, fiskal dhe ekonomik të fatkeqësive natyrore . Pas përvojës në vende të tjera , mbulimi efektiv i sigurimit pritet të rritet gradualisht në vite,  pas miratimit të ligjit.
IV.VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ky projektligj  është në përputhje me nenet 78 dhe 83, pika 1 e  Kushtetutës  së Republikës së Shqipërisë .
V.VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektligji  nuk synon përputhjen me dispozitat e legjislacionit të BE-së.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektligj “Për sigurimin e detyryeshëm të banesave nga tërmetet” përmban gjashtë  krerë të strukturuar në 35 nene.
Kreun I përmban dispozita të përgjithshme dhe përbehet nga 4 nene.

Neni 1 parashikon objektin e projektligjt i cili përcakton rregulla dhe norma  për sigurimin e detyrueshëm të banesave nga tërmetet në Republikën e Shqipërisë.
Neni 2 përcakton qëllimin e projektligjit. Qëllimi i këtij ligji është mbulimi humbjeve financiare të pësuara nga i siguruari për shkak të dëmeve të drejtëpërdrejta të ndodhura në pasurinë e siguruar, të shkaktuara nga ngjarjet e tërmetit sipas kritereve të përcaktuara me këtë ligj.
Neni 3 përcakton fushën e zbatimit të sigurimit të detyrueshëm të banesave.

Neni 4 përmban përkufizimin e termave të tekstit të projektligjit.
Kreu II parashikon sigurimin e detyrueshëm nga tërmetet dhe përbëhet nga 4 nene. 
Neni 5 parashikon detyrimin e blerjes së policës së sigurimit në  përputhje me dispozitat e këtij ligji nga subjektet e sigurimit, përfshirë banesat sociale me qera, banesat në proces legalizimi, si edhe njësitë e vetqeverisjes vendore, të cilët financojnë primin nga buxheti i tyre.
Neni 6 parashikon mbulimet dhe përjashtimet e policës së sigurimit të detyrueshëm nga tërmetet.
Neni 7 përcakton shumën e sigurimit sipas sipas këtij projektligji e cila është limiti maksimal i dëmshpërblimit. Shuma e sigurimit është e barabartë me kufirin e saj të detyrueshëm, i cili përcaktohet me vendim të Këshillit të Ministrave, me propozim të Bordit Drejtues të Fondit Kombëtar të Tërmeteve, nëpërmjet ministrit përgjergjës për financat.

Neni 8 parashikon se primi i sigurimit është shuma që paguhet për marrjen e mbulimit të sigurimit sipas këtij ligji.Primi i sigurimit paguhet nga subjekti  i siguruar si pagesë e plotë .Niveli i primit llogaritet me metodologji aktuariale bazuar në modelin e rrezikut nga tërmetet të zhvilluar për Shqipërinë, e cila miratohet me vendim të Këshillit të Ministrave.

Kreu III parashikon policën e sigurimit dhe përbëhet nga 4 nene.

Neni 9 përcakton vlefshmërine e policës së sigurmimit si dhe  elementët e policës së sigurimit. 
Neni 10 përcakton se Fondi ka të drejtë të kontraktojë ekspertë të liçensuar për vlerësimin e dëmeve të shkatuara nga një ngjarje tërmeti, si dhe ekspert të fushës të inxhinerëve dhe arkitekturës, në rastet kur një ngjarje tërmeti ka përmasa të konsiderueshme.
Neni 11 përcakton se vlera e dëmshpërblimit për dëme që rrjedhin nga polica e sigurimit të detyrueshëm nga tërmetet , nuk kalon në asnjë rast limitin maksimal sipas metodologjisë të dëmshpërblimit të përcaktuar me vendim të Këshillit të Ministrave.Rregullat dhe procedurat për pagesën e dëmeve përcaktohen me rregullore të Bordit Drejtues të Fondit Kombëtar për Tërmetet, e cila botohet në Fletoren Zyrtare. 
Neni 12 përcakton se çdo subjekt i siguruar ,  ose përfaqësuesi ligjor i tyre ka të drejtë të paraqesë ankesë pranë  Fondit Kombëtar për Tërmetet në rast mos respektimi të  kushteve të policës së sigurimit të detyrueshëm nga tërmetet, dhe rregullave të këtij projektligji. Fondi Kombëtar për Tërmetet i përgjigjet çdo ankese të depozituar me shkrim apo në formë elektronike, brenda 15 ditëve pune nga data e marrjes së ankesës. 
Kreu IV “Fondi kombëtar nga tërmetet” përbëhet nga 14 nene.

Neni 13 përcakton krijimin e Fondit Kombëtar për  Tërmetet.
Neni 14 përcakton financimet dhe shpenzimet e Fondit Kombëtar për Tërmetet.
Neni 15 dhe 16 përcakton organizimin, funksionimin dhe përgjegjësitë e Fondit Kombëtar për Tërmetet.

Neni 17, 18, 19 përcakton organet e  Fondit Kombëtar për  Tërmetet, si dhe përgjegjësite e tyre.
Neni 20 , 21 përcakton kriteret për t’u emëruar anëtar i Bordit Drejtues, si dhe lirimi nga detyra e anëtarëve të Bordit.
Neni 22 përcakton përgjegjësitë e Bordit Drejtues.

Neni 23, 24  përcakton  kriteret që duhet të plotësojë Drejtori Ekzekutiv, dhe përgjegjësitë.
Kreu V “Administrimi i Fondit” përbëhet nga 9 nene.

Neni 25  parashikon se fondi mund të delegojë  menaxhimin dhe administrimin operacional pranë një Operatori Teknik Ndërkombëtar si dhe kriteret për  përzgjedhjen e operatorit teknik ndërkombëtar.
Neni 26 përcakton krijimin e regjistrit të Sigurimit të Detyrueshëm nga tërmetet, me qëllim grumbullimin dhe ruajtjen e informacioneve dhe të dhënave të nevojshme për ofrimin e sigurimit të detyrueshëm nga tërmetet.
Neni 27 parashikon se Këshilli i Ministrave përcakton agjentin për menaxhimin e shitjeve, komisionet përkatëse dhe procedurën  për shitjen e policave të sigurimit të detyrueshëm nga tërmetet.
Neni 28 përcakton organizimin e programit të risigurimit dhe përzgjedhjen e risiguruesve.
Neni 29 përcakton se Fondi Kombëtar për Tërmetet, shkëmben informacion me Agjencinë Shtetërore të Kadastrës, Shërbimin Social Shtetëror, njësitë e Qeverisjes Vendore, si dhe me autoritete të tjera, për realizimin e funksioneve të caktuara në këtë projektligj.
Neni 30 parashikon se Fondi Kombëtar për Tërmetet mban llogari e regjistra financiarë, që në çdo kohë duhet të pasqyrojnë në mënyrë të saktë gjendjen financiare te fondit si dhe përgatit raportin dhe llogaritë financiare në fund të çdo viti financiar.
Neni 31 parashikon se pasqyrat financiare vjetore të Fondi Kombëtar për Tërmetet çertifikohen nga auditues të jashtëm të specializuar, që miratohen nga bordi drejtues. Veprimtaria e Fondit auditohet nga auditues të brendshëm, që miratohen nga bordi drejtues.
Neni 32 parashikon se Fondi Kombëtar për Tërmetet i raporton ministrit përgjegjës për financat dhe Autoritetit të Mbikëqyrjes Financiare. 

Neni 33 parashikon masat shtrënguese që i nënshtrohen subjektet që nuk paguajnë primin e sigurimit.
Kreu VI përmban dispozitat të fundit dhe tranzitore,  dhe përbëhet nga 2 nene.

Neni 34 parashikon dispozitat kalimtare.
Neni 35 hyrjen në fuqi të projektligjit.
VII. INSTITUCIONET DHE ORGANET QË NGARKOHEN PËR ZBATIMIN E AKTIT 
Institucionet që ngarkohën për zbatimin e këtij akti janë ministria përgjegjëse për financat , Autoriteti i Mbikqyrjes Financiare.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Ministria e Financave dhe Ekonomisë në bashkëpunim me Autoritetin i Mbikqyrjes Financiare, dhe mbështetjen e Bankës Botërore.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Efektet Financiare që do të rrjedhin nga zbatimi i projektligjit , do të mbulohen nga buxheti i shtetit.
                                                       MINISTËR

                                              DELINA IBRAHIMAJ

Relacion shpjegues për projektligjin “Për sigurimin e detyryeshëm të banesave nga tërmetet”

